
Çiçek ayın 25-dä Gagauziyada oldu Regional Pakellä festivali – “Paskellä Gagauziyada”, neredä pay aldılar avto-
nomiyanın klisä şkolaların üürencileri hem terbiedilenneri. Bu festival için şkolalar toplandılar Komrat S. Kuroglu 
adına gimnaziyada hem Çadır M. Çakir adına lițeydä.

Baba Marta ayın 
25-dä Kişinev ae-
roportunda Moldo-
vanın antikorupțiya 
Merkezi (CNA) tara-
fından bir kabaatsız 
tutuklanan Gagauziya 
Başkankası Evgeniya 
GUȚUL bu merkezin 
izolätoruna geçirildi. 
Taa sora da CNA ta-
rafından 30 günä ön 
arest altına almaa is-
tenildi, ama Boyukan 
sudu bunu yapamadı. 
Ozaman Evgeniya GUȚULu Kişinevun 
Çokana bölümü suduna getirdilär dä 
orada bu sud Canabisini 20 günä kapan-
da ön arest altına kapamaa karar aldı.

Çokana sudunun bu kararı için Ga-
gauziya Başkankası Evgeniya GUȚUL 
ölä dedi: “Büün Gagauziyanın kafasını 
kestilär!”

Gagauziya Başkankası Evgeniya 
GUȚUL kendisini kabaatlı bulmêêr.

Sudun kararından sora, Evgeniya 
GUȚULu, CNA maşinasınnan Kişine-
vun № 13 kapanına getirdilär. Evrupa 
İnsan Hakları Sudun (EİHS) açıklama-
sına görä – bu kapan insan onuruna ay-
kırı olduunu kabul etmeliyiz.

Ministru Hakan 
FİDAN açıkladı, ani 
EBnın kimi devletleri 
savaşêrlar Türkiyedä 
opozițiya liderini arest 
altına alınması soru-
şunu ortaya çıkarmaa. 
Ama Franțiyada Mari-
ne Le PENi yolsuzluk-
lan kabaatlı bulmakta 
sudun kararına Evropa 
dakı politikacılar karşı 
çıkmadılar.

Evropa politikacıla-
rına danışarak, Hakan 
FİDAN dedi: “Romınyada ikinci tur-
dan öncä seçimnerdä kazanan kandida-
tını siz suda verdiniz hem onun politi-
ka çalışmalarını zapa altına koydunuz. 
Moldovada siz seçilmiş bölgä lideri 
(söz gider Evgeniya GUȚUL için – not 
“AS”) tutukladınız. Bunu ayıpladınız 
mı? Yok!”

Evgeniya GUȚUL: Büün
Gagauziyanın kafasını kestilär!

Baba Marta ayın 28-dä Kişinevun Çokana bölümü sudu karar aldı Ga-
gauziya Başkankasını Evgeniya GUȚULu 20 günä kapanda ön arest altına 
kapanmaa.

Evropalı opozițiyanın bu göster-
dii üç örnää sustuklarını ekleyeräk, 
Türkiye Dışişleri Ministrusu Hakan 
FİDAN belertti: “Bän ikili standartla-
rı urgulêêrım. Eer bu işä başkalarına 
davrandıınız gibi davranmayacaksa-
nız, sizin kabaatlı bulmamı aslıya al-
mayacam”.

Hakan FİDAN Evropa Birliini 
çift standartlarda kabaatlı buldu

Türkiye Dışişleri Ministrusu Hakan FİDAN, AKP (Adalet ve Kalkınma 
Partisi) deputatlarının toplantısında nasaat ederäk, Evropa Birliin (EB) po-
litikacılarını çift standartlarda kabaatlı buldu.

Cannarda sıcak iz brakan “Paskellä 
Gagauziyada” Regional festivali

Moldovayı teslim edän Gaga-
uziya aar atletika sportsmenkası 
Elena KILÇIK-ERİGİNA, Evropa 
çempionatında 81 kg aarlık kate-
goriyasında pay alıp, toplam 242 
kg toplayarak (koparma – 106 kg + 
itirmä – 136 kg), becerdi çempiona-
tın 3 altın medalisini kazanmaa hem 
bu başarılarlan Evropa aar atletika 
çempionkası oldu.

Kutluca olsun Elena 
KILÇIK-ERİGİNA!

Bu iki suda da Gagauziya Başkan-
kasını Evgeniya GUȚULu suda 14 
kişilik polițiya konvoylarınnan geti-
rildi. 

Moldova kuvedin, yustițiyasının 
hem daavacılıın işini şüpä altına koy-
madaan, insannar bir şaşılacek işä 
maana bulêr – Gagauziya Başkanka-
sını Evgeniya GUȚULu suda 14 kişi-
lik polițiya konvoyunnan getirmäk bu 
nedir: Korumak mı? Korkutmak mı? 
Korku mu? Proțedura mı? Gagauzlara, 
Gagauziyaya hem vatandaşlara mer-
kez kuvedin kuvet göstermesi mi? Osa 
başka bir annaşılamayan saklı iş mi? 
Bu soruşlara herkezi kendisi cuvap 
versin.

Korumak mı? Korkutmak mı? Korku mu? 
Proțedura mı? Kuvedin kuvet göstermesi mi?

Baba Marta ayın 31-dä hem Çiçek ayın (aprel) 1-dä Gagauziya Başkan-
kasına Evgeniya GUȚULa karşı Kişinevda taa iki sud oldu da Canabisini 
taa ötää dä Evrupa İnsan Hakları Sudun (EİHS) tarafından insan onuruna 
aykırı olan açıklanmış Kişinevun № 13 kapanında brakmaa kararı ortadan 
kaldırılmadı.

Bu durumda eridir aklımıza 
getirmää gagauzların bir lafını: bir 
sürü koyuna bir çoban köpää eter, bir 
islää insana bir sürü köpek etmäz.

Bu sudlar karar aldılar, ani proku-
rorların Gagauziya Başkankasına Ev-
geniya GUȚULa 30 günä ön arest al-
tına almaa istedikleri yannış. Ama 20 
günnük arestı da ortadan kaldımadılar.

Evgeniya GUȚULun advokatla-
rı Baba Marta ayın 28-dän Kişinevun 
Çokana bölümü sudun Gagauziya Baş-
kankasını Evgeniya GUȚULu 20 günä 
kapanda ön arest altına kapamaa kara-
rını ortadan kaldırmaa deyni Kişinev 
Apeläțiya Palatasısına apeläțiyaylan 
danıştılar.

Çiçek ayın (aprel) 2-dä bu danışma 
Kişinev Apeläțiya Palatasısında ince-
lend’.

Not. Gagauziya Başkankasına 

Evgeniya GUȚULun arestından be-
eri Kişinevda sudların önnerindä 
hem Gagauziyada durmamayca 
protest mitingları geçerlär.

Kişinevun Çokana sudunun hem 
Kişinev Apeläțiya Palatasının kararı-
na görä, Gagauziya Başkankası Ev-
geniya GUȚUL Çiçek ayın (aprel) 
14-dän Evrupa İnsan Hakları Sudun 
(EİHS) tarafından insan onuruna ay-
kırı olan açıklanmış Kişinevun № 13 
kapanında kapalı duracek. Sora hep 
o sudlar karar alacek taa ötää dä mi 
Canabisini kapalı tutmaa osa serbest 
brakmaa mı. 

Esaba alarak nicä Moldova kuvet-
leri Canabisindän korkêr sudların ka-
rarı şüpä altındadır. Unutmayın, ani 
Evgeniya GUȚULu sudlara ya onlayn 
baalêêrlar, ya da, sansın büük bir ban-
diti gibi, en az 14 polițiyaylan getirerlär 
hem sud odasında da polițiyaylan sarılı 
tutêrlar. Bu arada da haliz banditleri 
hem öldürücüleri, ani ömür boyuna 
kapana kapalıydılar, kuvetlär pek raat 
serbest brakêrlar.

Nicä da olsa, Gagauziya Başkan-
kası hem iki uşak anası olan Evgeni-
ya GUȚULa karşı bu aar baskılardan 

Moldova kuvetleri açıkladılar, 
ani Gagauziya Başkankasını Evgeni-
ya GUȚULun Kişinev aeroportunda 
tutuklanmasının sebepi – Canabisi-
nin Moldovadan kaçmasıymış.

Aeroportta da, o gündän beeri olan 
sudlarda da Gagauziya Başkankasını 
Evgeniya GUȚUL diil bir kerä açıkla-
dı, ani Moldovadan kaçmaa hiç bir ne-
eti yok. Çünkü onun kaçması Moldova 
kuvetlerin dermeninä su dökecek, ve-
rip kolayını Gagauziyada eni Başkan 
seçimneri yapılsın.

Çiçek ayın (aprel) 1-dä olan sudtan 
çıkarkana da Gagauziya Başkankasını 
Evgeniya GUȚUL genä açıkladı: “Be-
nim aklıma bilä gelmedi memlekettän 
kaçmaa, benim gagauz halkımı kendi 
başına brakmaa. Kaçıp memlekettän, 
bän göstereceydim, ani Başkan man-
datından atılêrım. Bän mandatımdan 
atılmam! Taa ötää dä Gagauziya avto-
nomiyasının faydasına izmet edecäm 
hem işleyecäm!” («У меня даже не-
было мысли сбежать из страны, 
оставить свой гагаузский народ на 
произвол судьбы. Сбежав из страны, 
это означало бы, что я бы показала, 
что отказываюсь от мандата башка-
на. Я от своего мандата не откажусь! 
И буду служить и работать во благо 
Гагаузской автономии!»).

Evgeniya GUȚUL kapalı durêr, onu
kurtarmak için protest mitingları ilerleer

kurtamak için Gagauziyada, Kişinevda 
hem Moskvada durmamayca protest 
mitingları yapılêr. 

Bakmadaan, ani prokurorlar 
istedilär Gagauziya Başkankası Evge-
niya GUȚULun Kişinevun № 13 ka-

panında kapalı olmasını taa 30 günä 
uzaltmaa, Kişinevun Çokana sudu, 
esaba alarak Canabisinin advokatının 
Sercu MORARUnun sözlerini, Evge-
niya GUȚULu 30 gün ev arestına ge-
çirdi.

Büünkü sud çekettiynän, Evgeniya 
GUȚUL danıştı davacılara tekliflän, 
ani sudu cümneyä açık yapmaa. Cana-

Evgeniya GUȚUL kapandan ev arestına geçirildi
Çiçek ayın (aprel) 9-da Kişinevun Çokana sudun kararınnan Gagauziya 

Başkankası Evgeniya GUȚUL Kişinevun № 13 kapanından 30 gün ev ares-
tına geçirildi.

bisi dedi: “Sudun toplantısının açık ol-
masını isteerim. Bendä saklı hiç bişey 
yok hem isteerim, ani insannar aslısını 
bilsinnär”.

Sud gidärkänä, Çokana sudun 
önündä protet mitingi oldu hem ora-
da Başkanın taraftarları olan insannar 
Canabisindän yanı lozunglar baardı-
lar.

Baba Marta ayın 25-dä Kişinev aeroportunda bir kabaatsız tutuklanan Gagauziya Başkankası Evgeniya GUȚUL 
Evrupa İnsan Hakları Sudun (EİHS) tarafından insan onuruna aykırı olan açıklanmış Kişinevun № 13 kapanında 
kapalı durêr. Bu haksızlaa karşı Gagauziyada, Kişinevda hem Moskvada durmamayca protest mitingları yapılêr.

Evgeniya GUȚUL: 
Bän Gagauziya
Başkanı mandatımdan 
atılmam!

Moldovada “ansızdan”, Evropa-
nın “görmemeksizliindän” hem ku-
vetlerin tarafından yapılması için hiç 
“şüpelenmeyän” bir iş oldu – Baba 
Marta ayın 30-da “bilinmeyän” kişilär 
“Gagauziyanın yok edilmesi için on-
layn petițiya”yı ortaya çıkardılar.

Bu petițiyada, maamilä surat, “Ga-
gauziya Moldovanın “milli birliini 
yufkaladêr”” sebepinnän, Gagauziyayı 
yok etmeyä çaarılêr.

Sade “Allaa biler”, neçin bu onlayn 
petițiyayı yollandırma oldu ozaman, 
açan Gagauziyanın üstünä, Gagauzi-
ya Başkanına hem gagauzlara karşı 
merkez kuvetlerin eşi olmayan başkı-
lar başladı. Acaba diil mi ondan, ani 
çoktan biliner, ki delilerdä ilkyazın 
keskinneşmä olêr?! Evropa da neçin sa 
susêr?!

“Gagauziyanın yok 
edilmesi için onlayn 
petițiya” ortaya 
çıkarıldı. Evropa da 
neçin sa susêr?!

Konstantin KELEŞin “İncäzanaatın 
hem tabiatın dialogu” adlı sergisindä, 
Canabisinin yaşlarına görä, sergili 65 
resim, angısınnarın taa çoyu, belliki, 

beygirlerin resimneri, çünkü Konstan-
tin KELEŞ ömür boyunca kendisini 
beygirlerä hem beygircilää baaşladı.

Serginin açılışını yaparak, Gaga-

uziya kultura Upravleniyasının başı 
Marina SEMENOVA urguladı: “Ca-
nabizinin resimneri – bu canınızın 
yansıması. Onnar tabiata hem onun 
garmoniyasına ömürlän, emoțiyalarlan 
hem sevdaylan dolu. Herbir çizgidä iç 
açıklıı duyulêr, herbir renk tonunda – 
sıcaklık hem aydınnık, herbir obrazda 
sa – içinizlän dünnäyı duymasını açık-
layan derin bir maana”.

Kalan nasaat edennär dä resimci 
hem onun yaratmaları için sıcak laflar 
söledilär.

Serginin açılışında pay aldılar re-
simcinin yakınnarı, dostları, kultura 
insannarı hem başka resimcilär.

“İncäzanaatın hem tabiatın dialogu” sergisi
Çiçek ayın (aprel) 3-dä Gagauziyanın Regional resim Galereyasında 

açıldı animalist-resimci Konstantin KELEŞin “İncäzanaatın hem tabia-
tın dialogu” adlı sergisi, angısı adandı bu talantlı incäzanaat insanın 65-ci 
yıldönümünä.

Açtı tombarlak masayı Gagauziya 
kultura Upravleniyasının başı Mari-
na SEMÖNOVA, angısı kendi nasaa-
tında urguladı raametli Maestro Pötr 
Nikolaeviç VLAHın gagauz resim-
cilik kulturasının kurulmasında hem 
ilerlemesindä paası olmayan izmetleri.

Tombarlak masada pay alannar Pötr 
Nikolaeviç VLAH hem onun yaratma-
ları için çeşitli dokladlar hem nasaarlar 
tuttular.

Maestro Pötr VLAHın duumasının 
80-ci yıldönümü kutlama sırasında su-
sak donaklama uurunda ustalık klası 
gösterildi: hem Komrat Dimitriy Sa-
vastin resimci şkolasının hem dä Kon-
gaz Süleyman Demirel Türk-Moldova 
teoretik lițeyin üürencileri susak re-
simnerin eskizların yaptılar.

Şindi isteeriz sölemää tombarlak 
sofranın “SUSAK taa dünnää kurul-
masından” kanadı altı için. 

Maestro Pötr Nikolaeviç VLAH, 
yaşarkana, gagauzlara gagauz kultu-
rasını göstermää deyni, hazırladı hem, 
kendi YARATMAK MASRESKAYA-
SINI SATIP, 2003-cü yılda tipardan 
çıkardı “SUSAK taa dünnää kurul-
masından” adlı kiyadını, zerä ozaman 
Gagauz Kuturasını korumak hem 
ilerletmäk için kurulan Gagauziyada 
bu iş için para bulunmadı hem Gaga-
uziyanın ozamankı Başkanı Dimitriy 
TABUNŞÇİK bir türlü bunda yardımcı 
olmadı.

Ama onbeş yıldan sora, Maestro-
nun bu kiyadı genä basıldı – bu kerä 
Gagauziya Başkanı İrina VLAHın 
hem Gagauziya kultura Upravleniya-
sının başı Marina SEMÖNOVAnın 

zaametlerinnän “SUSAK taa dünnää 
kurulmasından” enidän tipardan çıktı.

Maestro Pötr Nikolaeviç VLAH 
aramızdan ayırıldı 2012-ci yılın 
Büük ayın 20-dä. Aşaada tiparlêêrız 
onun ölümünä gazetamızın nekrolo-
gunu:

Pötr Nikolaeviç VLAH (18.03.1945 
– 20.01.2012)

Pötr Nikolaeviç VLAH aramızdan 
gitti yavaşıcık, birisinnän çekişmeyip, 
birisini gücendirmeyip, birisinä kötü 
laf sölämeyip, birisini azarlamayıp.

Fıkaaralık içindä, ama hodulluklan 
gitti.

Son yıllarıda o yaşadı sadä o pen-
siyacaa, ani çalışmasınnan kazandı. 
Kvartiracıı 15 yıldan zeedä yısıdılmaz-
dı. Ona ekmää dä para etişmärdi. Sadä 
var nicä şaşmaa ona, nicä saburlan o 
dayanardı bu yoksullaa.

Yaratmaları için kiyadını çıkarmaa 

deyni, o sattı kendi yaratmak masters-
kayasını.

Pötr Nikolaeviç VLAH 1982-ci yıl-
dan beeri Gagauz devletliin temelindä 
durardı. Herzaman büük politika ak-
tivlii gösterärdi. Gagauz halkın herbir 
syezdında pay aldı.

O ilk Gagauz Bayraanın (Cana-
var Kafalı horozçuklan donaklı bay-
rak) avtorlarından birisi. O bayraa 
gagauzlar seftä kaldırdılar Komratta, 
sankţiyasız mitingta, 1989-cu yılın Ca-
navar ayın 29-da.

Pötr Nikolaeviç VLAH duudu 
1945-ci yılın Baba Marta ayın 18-dä 
Komratta.

1965-ci yılda başardı 1-ci Komrat 
şkolasını.

1969-da bitirdi “İ. Repin” adına Ki-
şinev resimcilik uçilişçasını.

1970-cı yıldan beeri çeşitli erli hem 
halklararası sergilerdä pay aldı.

1977-ci yılda Sovetlär Birlii halk 
yaratmaları Festivalindä 1-ci erin Dip-
lomunu hem laureat medalisini kabletti.

1980-ci yılda “İ. Födorov” adına 
Lyvov poligrafika institutun resimci-
lik-grafika bölümünü başardı.

1980-ci yılda Sovetlär Birlii hem 
Moldovanın resimcilär Birliin azası 
oldu.

1996-cı yılda kendi grafika hem ex-
libris resimnerin kiyadını çıkardı.

1997-ci yılda “Gagauziya kultura-
sına yardımcı akıntısı” derneeni kurdu.

1998-ci yılda Komrat devlet univer-
sitetında tipardan çıktı kiyat «П. Влах. 
Библиографический указатель».

1999-cu yılda Komrat kasabasının 
şannı vatandaşı oldu.

2003-cü yılda tiparlandı Pötr Ni-
kolaeviç VLAHın üç dilli (gagauzça, 
rusça, angliyca) kiyadı “SUSAK taa 
dünnää kurulmasından” («СУСАК с 
сотворения мира», “SUSAK from 
creatıng of the world”).

Kendi çalışmalarınnan Pötr Nikola-
eviç VLAH kaldırdı gagauzların yarat-
malarını dünnää uuruna.

Anılmış gagauz resimcisinin, raa-
metli Maestro Pötr Nikolaeviç VLA-
Hın (musulmannaa geçtiynän Ahmet 
İslam adını aldıydı) topracıın ilin ol-
sun!

Maestro Pötr VLAHın duumasının 80-ci yıldönümünä
Baba Marta ayın 18-dä tamamnandı 80 yıl anılmış gagauz resimcisinin, grafikacısının hem exlibrisçının, raametli 

Maestro Pötr Nikolaeviç VLAHın (18.03.1945 – 20.01.2012) duuma günündän. Bu günnän ilgili Komrat regional re-
sim Galereyasında oldu “SUSAK taa dünnää kurulmasından” kanadı altında bir tombarlak masa, angısını hazırladı 
Gagauziya kultura Upravleniyası. Tombarlak masada pay aldılar resimcilär, incäzanaat aaraştırmacıları hem başka 
kultura insannarı, üüredicilär.

Kongresin açılışı sırasında TBBB 
(Türkiye Parlamentı) 29-cu dönem 
Başkanı Prof. Dr. Mustafa ŞENTOP, 
AASTMT üürenci işleri Başkan yar-
dımcısı Prof. Dr. Alaa A. ABDEL 
BARY, Türkiyenin eski üüredicilik mi-
nistrusu Prof. Dr. Mahmut ÖZER hem 
başkaları pay aldılar.

Kongresä kabledilän bilim adam-

narın 290 dokladın arasında vardı 
Akademik Todur ZANETin ““Büük 
Gagauzça-Rusça Sözlük” – Gagauz-
luu, Gagauz kulturasını, Folklorunu 
hem Dilini koruyan hem onnarın 
derinniini ortaya koyan bir kultura 
hazinesi” adlı dokladı da, angısını Ca-
nabisi Kongresä katılannarın önündä 
okudu.

Ayrıca Akademik Todur ZANET 
baaşladı Prof. Dr. Mustafa ŞENTOPa 
TİKA yardımınnan kendisinin hazırla-
dıı 6 tomnuk “Büük Gagauzça-Rusça 
Sözlük” takımını hem “Gagauzların 
kayıp olan dilinin hem kultura adet-
lerinin Moldovada korunması” adlı 3 
tomnuk bilim kiyatlarını. 

Kongres sırasında katılımcılar için 
büük bir kultura programa-
sı da yapıldı. Aleksandriya 
gezisi programasında vardı: 
Egipet devletinin antikadan 
çekilän anılmış Aleksand-
riya bibliotekasınnan ta-
nışmak, antika zamanın 7 
büülü paalılıından biri olan 
hem günümüzä etişmeyän 

IX. Halklararası Soțal Bilimnär Kongresi Egipetta oldu
Çiçek ayın (aprel) 24-26 günnerindä Türkiye kultura ministerlii, TİKA, Yunus Emre institutu, Egipet bilim Akademiyası kanatları altında Egipetın 

Aleksandriya kasabasında geçti IX. Halklararası Soțal Bilimnär Kongresi (INCSOS-25), angısı yapıldı TBBB (Türkiye Parlamentı) 29-cu dönem Başkanı 
Prof. Dr. Mustafa ŞENTOPun onur başkannıında, Türkiye Sakarya Uygulamalı Bilimnär Universitetı (SUBÜ), Turkish Studies işbirlii hem Arab Academy 
for Science Technology and Maritime Transport  Universitetın (Arab Bilim Tehnologiya hem Deniz Taşımalıcıı Akademiyası Universitetı) (AASTMT) ev 
saabiliindä.

Aleksandriya deniz Feneri erindä ku-
rulan geç Memlük yaratmalarından 
Kayıtbay Kale gezisi, Memlüklär hem 
Osmannı zamanı camilärlän Ebü’l 
Abbas Camii hem Osmannı guberna-
torun Sarayınnan tanışmak gezisi.

Kayır gezilerindä dä: antika zama-
nın 7 büülü paalılıından biri olan Giza 
piramidaları (Heops, Hefren hem Mi-
kerenos) hem Sfinks görülmesi, Pa-
pirus merkezinin gezilmesi, Egipetın 
Milli muzeyinnän tanışmak hem orada 
Ramzes, Tutanham, Nefertitti gibi fa-
raonnarın mumiyalarını bakmak. 

Bundan kaarä, katılımcılara dey-
ni, Nil derä gezisi yapıldı hem Kayır 
Kalesinnän, camilerinnän hem çarşı-
sınnan tanışmak kolaylıı da verildi.

Bu yortuya Gagauziyadan birkaç 
ansamblinin artistleri dä katıldılar. Tİ-
KAnın yardımınnan Türkiyenin Sam-
sun kasabasında olan şenniklerä katıldı 
Kongazın “Altın Çöşmä” uşak oyun 
ansamblisinin artistleri. Çok Maydan 
küüyündän “Bucaan uşakları” uşak an-
samblisi Edirne kasabasının, Komrat 
“Düz Ava” ansamblisinin hazırlanmak 
grupanın artistleri da Çorlu kasabasın-
da şenniklerdä pay aldılar.

“23 Nisan Ulusal Egemenlik ve Ço-
cuk Bayramı” günündä Türkiye Kişi-
nev Büükelçilii dä kapularını uşaklara 
açtı. Bu yortu Kongaz Süleyman De-
mirel Türk-Moldova teoretik lițeyindä 
dä bakıldı.

Gagauz uşakları da “Çocuklar Bayramı”nda pay aldılar
Çiçek ayın 23-dä Türkiye “Çiçek ayın 23-çü milli baamsızlık hem Uşak-

lar yortusu”nu (“23 Nisan Ulusal Egemenlik ve Çocuk Bayramı”) baktı.

“Kasaba içindä aarama-kurtar-
ma konusunda temel üüretmäk” kur-
salarında pay aldı aarama-kurtarma 
komandalarından 30 ofițer, angıları 
buraya katıldılar Moldova Üstolan Du-
rumnarı Baş İnspekțiyasının (IGSU) 
hem Moldova içişleri ministerliin 
zaametinnän.

Kursalar başarıldıynan, Mol-
dovanın Yaloven rayonun Rezen 
küüyündä bulunan Üstolan Durumnarı 

İnspekțiyasının Respublikadakı üüre-
dicilik merkezindä bu ofițerlara Serti-
fikatlar verildi.

Sertifikat vermä sırasında pay al-
dılar Moldova Üstolan Durumnarı 
Baş İnspekțiyasının direktoru Alek-
sandru OPREA, Türkiye AFAD eki-
bi, Türkiye Respublikasının Kişinev 
Büükelçilii temsilcileri hem TİKA 
Kişinev ofisin programa koordinatoru 
Tarık METE.

TİKAdan hem AFADtan Moldovanın 
aarama-kurtarma komandalarına

Baba Marta ayın 24-28 günnerindä Türk İşbirlii hem Koordinaţiya 
Agenstvosu Başkannıın (TİKA) hem Türkiyenin Üstolan Durumnarı Up-
ravleniyasının (AFAD) işbirliindä Kişinevdä geçti artık ikinci olan “Kasaba 
içindä aarama-kurtarma konusunda temel üüretmäk” kursaları. Birincisi 
olduydu 2024-cü yılın Canavar ayın 21-26 günnerindä.

Açılışta pay aldılar Türkiye Kişinev 
Büükelçisi Uygar Mustafa SERTEL, 
TİKA Kişinev ofisin koordinatoru Ta-
rık METE, Türkiyedän laboratoriyayı 
kuran üüredicilär, MDU rektorun yar-
dımcıları, dekannar hem universitetın 
fizikada üüredicileri.

Ofițial açılış önündä, katılannara 
deyni, laboratoriyaylan tanışmak ya-
pıldı hem TİKA tarafından bıldır alı-

nan hem laboratoriyaya erleştirilän 
“CezeriLab” oborudovaniyaları gös-
terildi: 3D-Printerlar, 3D-skaner, lazer 
kesicileri hem türlü lääzımnı tertiplär.

Açılış nasaatlarından sora, bu pro-
ekta pay alan MDU üüredicilerinä 
hem studentlarına gramotalar verildi. 
Ayırıca, MDU öndercileri Türkiyedän 
gelän üüredicilerä dä şükür diplomnarı 
verdilär.

Moldova Devlet Universitetına TİKAdan 
3D “CezeriLab” fizika laboratoriyası

Çiçek ayın (aprel) 18-dä Moldovanın Devlet Universitetında (MDU) 
oldu TİKA tarafından yapılan “CezeriLab” fizika laboratoriyasının ofițial 
açılışı.



30 Çiçek ay 2025

30 Aprel 2025

“Kulturaya hem istoriyaya say-
gı” patriotika lineykaların baş neeti – 
üürencilerdä kendi Vatanına, onun kul-
tura varlıına, dilinä hem istoriyasına 
saygı hem sevgi haşlamak.

Çiçek ayın (aprel) 13-21 
günnerindä Moldovanın Kişinev 
arenasında geçän Evropa aar atle-
tika çempionatında, 3 altın medali 
kazanıp, Moldovayı teslim edän Ga-
gauziya aar atletika sportsmenkası 
Elena KILÇIK-ERİGİNA çempion-
ka oldu.

Aar atletikacıyka Elena KILÇIK-
ERİGİNA, Evropa çempionatında 81 
kg aarlık kategoriyasında pay alıp, top-
lam 242 kg toplayarak (koparma – 106 
kg + itirmä – 136 kg), becerdi çempio-
natın 3 altın medalisini kazanmaa hem 
bu başarılarlan Evropa aar atletika 
çempionatın çempionkası oldu.

Lääzım urgulamaa, ani büüklerin 
arasında Evropa aar atletika çempio-
natında Moldova Respublikasında bu 
seftä hem ilk altın medali – onu da Mol-
dova için kazandı Gagauziyadan sport-
smenka Elena KILÇIK-ERİGİNA.

Bu çempionatta Moldova aar at-

Çiçek ayın (aprel) 03-04 
günnerindä Kişinevda geçän 15 ya-
şınadan gençlerin arasında (U-15) 
serbest güreştä Moldova Çempiona-
tında Kongazdan güreşçilär 4 me-
dali (1 altın medali, 2 gümüş hem 1 
bronza) kazandılar.

Altın medaliyi kazandı İvan KA-
LECİ (52 kg). Bu güreşçi Moldovanın 
komandasınnan serbest güreştä Evropa 
çempionatına pay alacek.

Gümüş medaliyi aldılar – Andrey 
STATOV (28 kg) hem Pötr KOMUR 
(57 kg).

Bronza medali – Mihail KOVRİ-
KOV (38 kg).

Baba Marta ayın 25-27 günneri 
arasında Romıniyanın Galaț kasa-
basında, “Basarabiya günneri” fes-
tivali çerçevesindä, geçti Halklara-
rası karı voleybolunda turnirı.

Galaț Halklararası karı voleybo-
lunda turnirını hazırladılar hem yap-
tılar Romıniyanın Galaț kasabasının 
“Dunărea de Jos” Universitetın Basa-
rabiya hem Bukovina Studentların Li-
gası”.

Nicä bildirdi “Ana Sözü” 
redakțiyasına Komrat kasabasının 
Munițipiy Sport Şkolasının (MSŞ) di-
rektoru Gavril Borisoviç TULBA, bu 
turnirda pay alan MSŞ kızlar voleybol 
komandası, 6 komandanın arasında, 
becerdi 3-cü olmaa.

Kutluca olsun Elena KILÇIK-ERİGİNA!

letikacıları kazandılar 13 medali. 
Meadali alannarın arasında, Elena 
KILÇIK-ERİGİNAdan kaarä, var aar 
atletikacılar Tudor BOGATU, Mari-
an ROBU, Dan SEKRİERU hem İon 
BADANEV.

42 memelkettän 333 aar atletikacı 
(148 adam, 185 karı) pay alan Moldo-

vanın Kişinev arenasında geçän Ev-
ropa aar atletika çempionatında pek 
gözäl sonuçlar Türkiyedän sportsmen-
nar da gösterdilär. Onnar 19 medali 
(8 altın, 7 gümüş hem 4 bronza) alıp, 
komandalar arasına Evropa çempiona-
tında 2-ci eri aldılar, adamnar arasında 
sa – 3-cü oldular.

İspolkomun Kararına görä liney-
kalar oldu artık Çiçek ayın (aprel) 
14-dä – “Vatana sevgiylän” hem Çi-
çek ayın (aprel) 29-da – “Dil – halkın 
canıdır” (baaşlandı gagauz dili yazı-

sının “Ana Dili” Gününä). Öbür li-
neykalar olacek Hederlez ayın (may) 
5-dä – “Yıllar aşırı – hodulluklan!” 
(baaşlanacek Vatan Cengindä Büük 
Enseyişin 80-ci yıldönümünä); He-
derlez ayın (may) 12-dä – “Kahra-
mannarı zaman ayırêr” (vatandaşla-

(Gagauziya sportsmenkası Evropa aar atletika çempionatında çempionka oldu)

Çempionatta kongazlılar 
4 medali kazandılar

Galaț Halklararası karı voleybolu turnirında 3-cü oldular

“Kulturaya hem istoriyaya saygı” patriotika lineykaları yapılacek
Gagauziya üüredicilik Upravleniyasının teklifinä görä, Gagauziya İspol-

komun 08.04.2025 günündän kararınnan avtonomiyamızın üüredicilik ku-
ruluşlarında üüredicilik aftaları “Kulturaya hem istoriyaya saygı” patrioti-
ka lineykalarından başladılar

rımızın kahramannıı için); Hederlez 
ayın (may) 19-da – “”Ana topraana 
sevgiylän: tabiatı koru!”

Lineykalarda önemni temalar in-
celener – istoriyadan hem dildän taa 
ekologiya hem cümne paalılıkları ka-
daradan.

Çiçek ayın 24-dä Komradın regi-
onal sport Kompleksında geçti Res-
publikadakı “Guguța” mini-futbol 
turnirın rayon etapı, angısında pay 
aldılar 2013-2014 yıllarda duan ço-
çukların komandaları.

Bu turnirda pay aldı 5 koman-
da: Komrat N. Tretyakov adına lițey, 
Svetlıy küüyün gimnaziyası, Kon-
gazçık gimnaziyası,  Kongaz T. Zanet 
adına lițey, Komrat G. Gaydarcı adına 
lițey.

Komrat rayon etapı turnirında en-
sedi Komrat G. Gaydarcı adına lițeyin 
komandası, angısı “Guguța” mini-fut-
bol regional turnirında Komrat rayo-
nunu temsil edecek.

“Guguța” mini-futbol 
turnirın rayon etapı

Moldova Konstituțiya sudunda 
olan 6 daavacı, 1994-cü yılın Moldo-
va Parlamentın deputlarının hem bütün 
Gagauz Halkın üzünä tükürüp, hemen 
karar aldı, ani “Gagauziya Halk Rop-
luşu tarafından Gagauziya baş pro-
kurorluuna teklif edilän kandidat için 
statyalar” Moldova Konstituțiyasına 
ters gider.

Esaba alarak, ani Moldova Respub-
likasının Konstituțiya sudun bu kararı 
kesin hem mutlak, var nicä, bir şüpe-
siz beklemää, ani arkadan, sincir gibi, 
“Gagauziya (Gagauz Yeri) özel hak 

statusu” Zakonun başka statyalarını da 
yok etmäk işi ilerleyecek.

Gagauziya Halk Topluşu Başı yar-
dımcısı Georgiy LEYÇU açıkladı, ani 
“gagauzların soruşunnan” ilgili toplan-
tıya Konstituțiya suduna “Gagauziya-
nın temsilcilerini hiç buyur etmedilär”.

Georgiy LEYÇU urguladı, ani 

Konstituțiya sudun bu kararı “bir 
prețedent, ani verer kolayını kuvettä 
kalmaa deyni büünkü politikalı 
istediklerinä görä Gagauziya zakonu-
nu kıymaa”.

Bakalım “demokratiyalı” Evro-
pa bu karar için ne deyecek, çünkü 
hererdä avtonomiyaların korunması 

için durmamayaca baarêr. Şindi, belli-
ki, dilsiz gibi, susaceklar.

Bu arada, Çiçek ayın (aprel) 15-dä 
Komratta oldu Gagauziya Halk Toplu-
şu sıradan dışarı toplantısı, nerdä in-
celendi bir soruş – “Moldova Respub-
likasının merkez kuvetlerin Gagauz 
avtonomiyasının işlemä temellerin yok 
edilmesi hem memlekettä cümne-poli-
tika durumunun çatlaması keezi olan 
adımnarın incelenmesi”.

Aşaada vereriz bu toplantıda ko-
nuylan ilgili kabledilän Gagauziya 
Halk Topluşun AÇIKLAMASInı:

ЗАЯВЛЕНИЕ
НАРОДНОГО СОБРАНИЯ ГАГАУЗИИ

О действиях центральных властей Республики Молдова по ликви-
дации основ функционирования Гагаузской автономии и подрыве об-
щественно-политической обстановки в стране.

Народное Собрание Гагаузии настоящим Заявлением выражает крайнее возму-
щение и протест безответственным действиям центральных властей Республики 
Молдова, которые под руководством правящей партии PAS, с целью дестабилиза-
ции общественно-политической обстановки в стране, как условия оправдания уста-
новления в Молдове тоталитарного режима, умышленно попирая международные 
обязательства и собственное законодательство в сфере прав малых народов и наци-
ональных меньшинств, целенаправленно проводят политику ущемления гагаузско-
го народа и ликвидации Гагаузской автономии.

К настоящему времени деструктивные действия центральных властей против 
Гагаузской автономии приобрели особо опасный характер, выходящие за рамки не 
только правового поля, но и общепринятых общественно-политических ценностей, 
являющихся фундаментом единства многонационального народа Республики Молдо-
ва, действия, которые прямо ставят под угрозу межнациональный мир, установлен-
ный в стране в результате принятия между властями Гагаузской Республики и Респу-
блики Молдова политического соглашения, условия которого нашли свое отражение 
в Законе об особом правовом статусе Гагаузии (Гагауз Ери) №344 от 23.12.1994 г..

Наряду с систематическим вторжением в полномочия автономии, ограничением 
в самостоятельности принятия решений в пределах своей компетенции в политиче-
ской, экономической и социально-культурной и других сферах жизнедеятельности 
гагаузского народа, фактическим отторжением и передачей под судебную юрис-
дикцию вне Гагаузии части ее территории, лишением ее Апелляционной палаты 
и ограничением жителей автономии в доступе к правосудию, центральные власти 
осуществили беспрецедентную атаку на Автономию, фактически приступив к ее 
ликвидации посредством правового аннулирования положений Закона об особом 
правовом статусе Гагаузии (Гагауз Ери).

Используя полномочия Конституционного суда Республики Молдова, правящая 
партия добилась вынесения судом 14 апреля 2025 года решения об аннулировании 
положения статьи 21 Закона об особом правовом статусе Гагаузии (Гагауз Ери) и 
ряда правовых норм Закона о прокуратуре Республики Молдова №3/2016, закре-
пляющих право Народного Собрания Гагаузии в принятии участия в процедуре вы-
движения кандидатуры на должность Прокурора Гагаузии, назначаемого Генераль-
ным прокурором по предложению Высшего совета прокуроров Молдовы.   

При этом, рассмотрение Конституционным судом обращения властей, несмо-
тря на то, что оно напрямую затрагивало полномочия Автономии, закрепленные в 
политико-правовом Законе о статусе Гагаузии, было осуществлено вопреки базо-
вым принципам судопроизводства — гласности, доступности и равенства сторон, 
в условиях тайности, без уведомления и участия представителей Гагаузии. Народ-
ное Собрание Гагаузии, как высший представительный орган гагаузского народа, 
являющийся субъектом конституционного обращения, не было уведомлено о дате 
и времени проведения заседания. Более того, ни Высокий суд, ни представители 
Парламента, Правительства, Президентуры, либо Генеральной прокуратуры не за-

просили даже письменного мнения и аргументов возражения Гагаузии по этому 
обращению.  

Власти умышленно проигнорировали, что положения о праве участия Народно-
го Собрания Гагаузии в процедуре выдвижения кандидатуры на должность Главно-
го Прокурора прокуратуры Гагаузии, вытекающие из особого автономного статуса 
Гагаузии, гарантированного Конституцией Республики Молдова, были разрабо-
таны и согласованны в том числе с экспертами Совета Европы и ОБСЕ в рамках 
реализации Соглашения об ассоциации с ЕС. Эти нормативные положения были 
одобрены также и Венецианской комиссией (CDL—AD (2015) 005), как соответ-
ствующие международным стандартам и конституционным положениям.

Однако, стремление приступить к правовой ликвидации Гагаузской автономии 
и желание поставить под партийный контроль все органы юстиции, включая про-
цедуру выдвижения кандидатуры Главного прокурора Гагаузии, возобладали над 
политической мудростью и необходимостью сохранения базовых ценностей мол-
давской государственности.

Гагаузия неоднократно обращалась к руководству Республики Молдова с требо-
ваниями строгого соблюдения в своей деятельности основополагающих междуна-
родных принципов демократии, прав человека и верховенства закона и выполнения 
в полном объеме всех международных обязательств по соблюдению прав нацио-
нальных меньшинств и малых народов. Однако, вынуждены констатировать, что 
призывы Гагаузии остаются не услышанными, а действия центральных властей 
носят все более целенаправленный и деструктивный характер по дестабилизации 
общественно-политической обстановки в Гагаузии и в целом в стране.

В этой связи, учитывая, что Республика Молдова в лице действующей правя-
щей партии PAS в очередной раз продемонстрировала не только неспособность, но 
и явное нежелание быть гарантом полной и безусловной реализации полномочий 
автономии, закрепленных в Законе о статусе Гагаузии, считаем необходимым обра-
титься с призывом к международному сообществу и, прежде всего, к постоянным 
членам Совета Безопасности ООН, в Европейский Союз, Совет Европы, ОБСЕ, Ве-
нецианскую комиссию, дипломатическому корпусу, аккредитованному в Республи-
ке Молдова, обратить внимание на вопиющие нарушения центральными властями 
Республики Молдова прав гагаузского народа и оказать содействие в их защите.

Одновременно, выражая свое категорическое несогласие с Решением Конститу-
ционного суда, который проигнорировал конституционный статус Закона об особом 
правовом статусе Гагаузии №344/1994, предлагаем центральным властям в лице Пре-
зидента, Парламента и Правительства Республики Молдова начать реальный диалог с 
Гагаузской автономией по вопросу конституционного закрепления полномочий Гага-
узии, определенных Законом о статусе Гагаузии (Гагауз Ери), что позволит не только 
разграничить полномочия между Комратом и Кишиневом, но и послужит непреодоли-
мым препятствием для политических спекуляций в ущерб государственности нашей 
страны и возникновения правовых конфликтов между Центром и автономией.

Народное Собрание Гагаузии также заявляет, что вся ответственность за по-
следствия неправомерных действий Центра по ущемлению Гагаузской автономии 
ложится исключительно на власти Кишинева.

Заявление принято на внеочередном заседании
Народного Собрания Гагаузии 15.04.2025 г.

Çiçek ayın 16-da Komratta, Başkannık binasının önündeki meydanda, geç-
ti büük bir miting Moldova Respublikasının Konstituțiya sudun 1994-cü yılın 
Kırım ayın (dekabri) 23-dä Moldova Parlamentı tarafından kabledilän “Gaga-
uziya (Gagauz Yeri) özel hak statusu” Zakonun 21 hem 25 statyalarını ortadan 
kaldırılması için hem Gagauziya Başkanın aresttan kolverilmesi için.

Mitingın bir uuru vardı: Gagauziyanın hem mutlulu geleceemizin korunması 
hem da “Gagauziya (Gagauz Yeri) özel hak statusu” Zakonunu korumak hem 
Gagauziya Başkankasını arest altından kurtarmak.

Mitingın sonunda Moldova Respublikasının Konstituțiya sudun 1994-cü yılın 
Kırım ayın (dekabri) 23-dä Moldova Parlamentı tarafından kabledilän “Gagauzi-
ya (Gagauz Yeri) özel hak statusu” Zakonun 21 hem 25 statyalarını ortadan kal-
dırılması için hem Gagauziya Başkanın aresttan kolverilmesi için bir rezolüțiya 
kabledildi.

Nicä açıkladırlar mitingı hazırlayannar, onda pay aldı Gagauziyanın kasabala-
rından hem küülerindän binnärlän insan.

Gagauziyanın hem mutlulu geleceemizin için miting

Konstituțiya sudu Gagauziyanın kıymasında ilk adımı attı
Çiçek ayın (aprel) 14-dä Moldova Respublikasının Konstituțiya sudu ka-

rar aldı 1994-cü yılın Kırım ayın (dekabri) 23-dä Moldova Parlamentı ta-
rafından kabledilän “Gagauziya (Gagauz Yeri) özel hak statusu” Zakonun 
Gagauziya baş prokurorunun işä alınmasınannan ilgili 21 hem 25 statyala-
rını yok etmää.

Cannarda sıcak iz brakan “Paskellä 
Gagauziyada” Regional festivali

“Paskellä Gagauziyada” Regional 
Pakellä festivalindä, din türküleri çal-
maktan hem din sıralarını göstermektän 
kaarä, üürencilär, Pakellä yortusunnan 
ilgili, türlü sergilär dä hazırladılar.

Çiçek ayın 25-dä Gagauziyada oldu Regional Pakellä festivali – “Paskellä Gagauziyada”, neredä pay aldılar 
avtonomiyanın klisä şkolaların üürencileri hem terbiedilenneri. Bu festival geçti Komrat S. Kuroglu adına gimna-
ziyasında (Komrat hem Valkaneş rayonnarından katılımcılar için) hem Çadır kasabasının M. Çakir adına lițeydä 
(Çadır rayonundan katılımcılar için).

Çadırda olan festival payında pay 
aldılar Gagauziya üüredicilik Uprav-
leniyanın başı Natalya KRİSTEVA 
hem Çadırdan popazlar Sergey LAZA-
REVlan Nikolay GENOV.

Şennik, aydınnık hem can sıcak-
lıı havasında geçän Gagauziyanın 
“Paskellä Gagauziyada” Regional 
Pakellä festivali insannarın cannarında 
sıcak bir iz braktı.

“Fet-Frumos hem padişahın kızı” 
kukla spektaklisinin prezentațiyası 
oldu Çadırdakı Mihail ÇAKİR adına 
lițeyin aktoviy zalında, neredä toplandı 
lițeyin küçük klaslarından üürencilär.

Spektaklinin gözäl yapılı hem do-
naklı kuklalarını pek becerikli oy-
nattılar hem seslendirdilär: Mihail 
KONSTANTİNOV (Fet-Frumos hem 
Evrem), Andrey REDJEPOV (Padişah 
hem Dev adamı), Nataliya İVANÇUK 
(Padişahın kızı) hem Nataliya MA-
NASTIRLI (Kara garga hem Yaban 
guguşu).

Maasuz “Oyuncak” kukla teatrusu 

için “Fet-Frumos hem padişahın kızı” 
yazdı gagauz dramaturgu Todur ZA-
NET. Muzıkayı yazdı kompozitor Fö-
dor GAYDARCI. Spektaklinin rejisö-
ru – Mihail KONSTANTİNOV.

“Oyuncak” kukla teatrusunun gaga-
uz dilindä spektaklilär proektına, Çadır 
primariyasınnan iş birliindä, arka oldu 
Moldovada işbirliindä Şveyțariya bü-
rosu (Swiss Cooperation in Moldova).

“Oyuncak” kukla teatrusunun 
premyerası oldu 2024-cü yılın Kasım 
ayın 27-dä, açan o seftä gösterdi Todur 
ZANETin yazdıı “Rız otu” kukla spek-
taklisini.

“Oyuncak” kukla teatrusu 
ikinci spektaklisini gösterdi

Gagauziya Çadır primariyasının kanadı altındakı “Mirkiras” Cümne 
Asoțiațiyası bıldır kurduu “Oyuncak” kukla teatrusu 2025-ci yılın Çiçek 
ayın 28-dä uşaklara gagauzça hazırladıı “Fet-Frumos hem padişahın kızı” 
kukla spektaklisini gösterdi.

“İi saatta etişelim Paskellä yortu-
suna!” uraa hazırladı hem birinci klas-
lardan uşaklarlan bilä geçirdi Todur 
ZANET adına teoretik lițeyin gagauz 
dilindä hem literaturasında üürediciy-
ka Mariya İlyiniçna DUŞKOVA. Uraa 
katıldılar başka üüredicilär dä.

Bu şen hem meraklı urokta 
üürencilär, “Suvancık”, “Petruşka 
(maydanoz otu)” hem “Boyacık” adlı 
grupalara bölünüp, yımırta boyamasın-
da türlü uurda praktika işleri yaptılar.

Uşaklar büük havezlän hem me-
raklıklan boyadılar, resimnedilär hem 

“İi saatta etişelim Paskellä yortusuna!”
Kongaz küüyün Todur ZANET adına teoretik lițeyindä, Paskellä yortu-

muzlan ilgili olarak, geçti “İi saatta etişelim Paskellä yortusuna!” adlı urok.

mumnadılar süüş yımartaları, angı-
larına bundan sora vardı nicä demää 
“Paskellä yımırtaları”.


